
МИНИСТЕРСТВО ЗА ЕКОНОМИЈА

Врз основа на член 23 став 2 од Законот за трговија („Службен весник на Република 
Македонија“ бр. 16/04, 128/06, 63/07, 88/08, 159/08, 20/09, 99/09, 105/09, 115/10, 158/10, 
36/11, 53/11, 148/13, 164/13, 97/15, 129/15, 53/16, 120/18 и „Службен весник на Република 
Северна Македонија“ бр.77/21, 215/21 и 295/21) министерот за економија, донесе

ПРАВИЛНИК ЗА ФОРМАТА И СОДРЖИНАТА НА ОБРАЗЕЦОТ НА ПРИЈАВАТА 
ЗА ИСПОЛНУВАЊЕ НА МИНИМАЛНО-ТЕХНИЧКИТЕ УСЛОВИ ЗА ВРШЕЊЕ 

НА ТРГОВИЈА И ЗАПОЧНУВАЊЕ СО РАБОТА НА ПРОДАЖЕН ИЛИ ДРУГ 
ДЕЛОВЕН ОБЈЕКТ

Член 1
Со овој правилник се пропишува формата и содржината на образецот на пријавата за 

исполнување на минимално-техничките услови за вршење на трговија и започнување со 
работа на продажен  или друг деловен објект.

Член 2
Пријавата за исполнување на минимално-техничките услови за вршење на трговија и 

започнување со работа на продажен или друг деловен објект која трговецот ја доставува 
до Министерството за економија – Државен пазарен испекторат се изготвува на образец во 
А4 формат на хартија во бела боја.

Формата и содржината на образецот на пријавата од ставот 1 на овој член се дадени во 
Прилог 1 кој е составен дел на овој правилник.

Член 3
Пријавата за исполнување на минимално-техничките услови за вршење на трговија и 

започнување со работа на продажен или друг деловен објект која трговецот ја доставува 
до надлежниот орган на општината, односно Градот Скопје се изготвува на образец во А4 
формат на хартија во бела боја.

Формата и содржината на образецот на пријавата од ставот 1 на овој член се дадени во 
Прилог 2 кој е составен дел на овој правилник.

Член 4
Со денот на влегувањето во сила на овој правилник престанува да важи Правилникот за  

формата и содржината на образецот  -  пријавата за исполнување на минимално – 
техничките услови за вршење на трговија и започнување со работа на продажен или друг 
деловен објект („Службен весник на Република Македонија“ бр. 21/04 и 86/05). 

Член 5
Овој правилник влегува во сила наредниот ден од денот на објавувањето во „Службен 

весник на Република Северна Македонија“.

      Бр. 11-924/3
11 мај 2022 година Министер за економија,
            Скопје Крешник Бектеши, с.р.

